
मोहाली निगम चुनाव: वार्ड-14 
में अकाली दल का प्रचार तेज

जनता का प्यार और ट्रांसपेरेंसी से 
भरी राजनीति से जीत का दावा 

जनसंपर्क अभियान में जुटे नेता, 
विकास और भरोसे के मुद्दे पर 
मांगे वोट

हरजीत सिंह मठारू | मोहाली
समर न्यूज

नगर निगम चुनाव को लेकर मोहाली 
में राजनीतिक गतिविधियां लगातार 
तेज होती जा रही हैं। विभिन्न 
राजनीतिक दलों के प्रत्याशी और 
उनके समर्थक घर-घर जाकर लोगों 
से संपर्क कर रहे हैं तथा स्थानीय 
समस्याओं को सुनकर समाधान का 
भरोसा दे रहे हैं। इसी क्रम में वार्ड 
नंबर-14 की उम्मीदवार के समर्थन 
में शिरोमणि अकाली दल के नेता 
परमिंदर सिंह सोहाना ने चुनाव 
प्रचार किया और लोगों से पार्टी के 
पक्ष में मतदान की अपील की।
प्रचार अभियान के दौरान परमिंदर 
सिंह सोहाना ने कहा कि अकाली 
दल की सरकार के समय पुलिस 
कर्मचारियों और अधिकारियों 
को बेहतर अवसर और पदोन्नति 
मिलती थी। उन्होंने आरोप लगाया 
कि सरकार बदलने के बाद पुलिस 
विभाग में कर्मचारियों को अपेक्षित 
सुविधाएं और पद नहीं मिले।
मोहाली में अकाली दल का 
मेयर बनना तय: सोहाना
परमिंदर सिंह सोहाना ने दावा किया 
कि इस बार मोहाली में अकाली 
दल का मेयर बनना तय है, क्योंकि 
जनता का भरोसा पिछली सरकारों 
से उठ चुका है। उन्होंने कहा कि 

मोहाली के कई सरकारी प्रोजेक्ट, 
जिनमें डीसी ऑफिस और अन्य 
प्रशासनिक कॉम्प्लेक्स शामिल हैं, 
अकाली दल सरकार के कार्यकाल 
में विकसित किए गए थे।
 उन्होंने पूर्व कांग्रेस सरकार और 
स्थानीय नेतृत्व पर भी निशाना 
साधते हुए कहा कि कई पूर्व 
मेयर, डिप्टी मेयर और अन्य नेता 
इस बार चुनाव मैदान में नहीं हैं, 
क्योंकि जनता उनके कामकाज से 
संतुष्ट नहीं थी। उनके अनुसार 
पिछली सरकारों ने विकास के बड़े 
दावे किए, लेकिन जमीनी स्तर पर 
अपेक्षित काम नहीं हो पाया।
जनता से विकास के नाम पर 
समर्थन की अपील
सोहाना ने कहा कि मोहाली के 
मतदाता इस बार विकास और 
भरोसे के मुद्दे पर मतदान करेंगे। 
उन्होंने कहा कि लंबे समय तक 
केवल वादों के सहारे राजनीति 
नहीं चल सकती और जनता अब 
काम के आधार पर फैसला करना 
चाहती है। प्रचार अभियान के दौरान 
अकाली दल कार्यकर्ताओं ने वार्ड 
के विभिन्न इलाकों में जनसंपर्क कर 

लोगों से पार्टी को समर्थन देने की 
अपील की।
रमनदीप बावा बोले- बहुमत 
से जीत तय, जनता के बीच 
पहुंचकर मांगा समर्थन
नगर निगम चुनाव के मद्देनज़र वार्ड 
नंबर-14 में शिरोमणि अकाली 
दल के उम्मीदवार रमनदीप बावा 
ने प्रचार अभियान तेज कर दिया 
है। उन्होंने वार्ड के विभिन्न इलाकों 
में पैदल जनसंपर्क कर लोगों से 
समर्थन मांगा। इस दौरान बड़ी 
संख्या में स्थानीय लोग उनके साथ 
जुड़े और स्वागत किया। 
रमनदीप बावा ने कहा कि वार्ड में 
अकाली दल को लेकर लोगों में 
उत्साह और समर्थन स्पष्ट दिखाई 
दे रहा है। उन्होंने बताया कि इलाके 
में लगाए गए फ्लेक्स बोर्ड भी लोगों 
के सहयोग से लगाए गए हैं, जो 
पार्टी के प्रति जनता के विश्वास को 
दर्शाता है। रमनदीप बावा ने कहा 
कि आज के समय में युवा और 
आम लोग राजनीति में पारदर्शिता 
चाहते हैं। जनता यह जानना चाहती 
है कि उनके क्षेत्र में कौन-से विकास 
कार्य होंगे और उन्हें कब तक पूरा 

किया जाएगा।
उन्होंने कहा कि मतदाता अपने 
कीमती वोट के बदले क्षेत्र के 
विकास और समस्याओं के समाधान 
की उम्मीद रखते हैं। उनके अनुसार 
पिछले वर्षों में कई पार्षद जनता की 
अपेक्षाओं पर खरे नहीं उतर पाए, 
जबकि शिरोमणि अकाली दल ने 
अपने वादों को जमीन पर उतारने 
का प्रयास किया है।
जीत का दावा, कार्यकर्ताओं में 
उत्साह
रमनदीप बावा ने दावा किया कि 
इस बार नगर निगम चुनाव में 
शिरोमणि अकाली दल बहुमत के 
साथ जीत हासिल करेगा। उन्होंने 
कहा कि जनता ने सभी राजनीतिक 
दलों को परखा है और अब विकास 
तथा विश्वसनीयता के आधार पर 
फैसला करेगी। 
उन्होंने यह भी कहा कि पार्टी की 
जीत कार्यकर्ताओं और जनता के 
विश्वास की जीत होगी। उनके 
मुताबिक यह चुनावी सफलता 
शिरोमणि अकाली दल के नेतृत्व, 
विशेषकर सुखबीर सिंह बादल के 
लिए भी महत्वपूर्ण साबित होगी।

हरजीत सिंह मठारू | मोहाली
समर न्यूज

मोहाली के चुनाव जैसे-जैसे नजदीक 
आ रहे हैं, वार्ड 30 में प्रत्याशियों की 
कैंपेन और जनता का उत्साह लगातार 
बढ़ रहा है। इस बीच वॉर्ड 30 से 
आम आदमी पार्टी के उम्मीदवार 
गुरप्रीत बैंस ने जनता और मीडिया 
से बातचीत की। गुरप्रीत बैंस ने 
बताया कि हाल ही में विधायक ने 
प्रचार के लिए जनता के साथ संवाद 
किया, जिसमें वार्ड का केवल पांचवां 
हिस्सा ही मौजूद था, लेकिन वहाँ का 
उत्साह और प्यार देखने लायक था। 
उन्होंने कहा कि लोग अब राजनीति में 
पारदर्शिता चाहते हैं और यह काम वह 
पिछले दो वर्षों से कर रहे हैं। 

उन्होंने बताया कि उन्होंने यूथ क्लब 
के माध्यम से एक टीम बनाई है, जो 
मोहाली और पूरे पंजाब में सामाजिक 
गतिविधियों और समाज सेवा में 
सक्रिय है। गुरप्रीत बैंस ने मोहाली के 
पार्कों की स्थिति का उदाहरण देते हुए 
कहा कि शहर में कुल 35 पार्क हैं, 
लेकिन आरटीआई से सामने आया 
कि केवल तीन पार्कों में ही उचित 
विकास हुआ। इन तीन पार्कों के लिए 

आम आदमी पार्टी की सरकार ने 
96 लाख रुपये खर्च किए, लेकिन 
फिर भी पार्कों में टूटे झूले, काम न 
करने वाले फाउंटेन, पानी की कमी, 
गंदगी और कूड़े के ढेर जैसी समस्याएं 
बनी हुई हैं। उन्होंने कांग्रेस पर आरोप 
लगाया कि वह विकास के नाम पर 
फर्जी आंकड़े पेश कर रही है और 
25 करोड़ रुपए के विकास का दावा 
कर रही है। 
गुरप्रीत बैंस ने कहा कि समाज सेवा 
करने का जज्बा उनके अंदर हमेशा 
रहा है और बिना सत्ता या किसी सहारे 
के उन्होंने वार्ड में कई काम किए हैं, 
जिससे लोगों ने प्रभावित होकर उन्हें 
समर्थन दिया। उम्मीदवार ने बताया 
कि उनके वार्ड में दीया का त्योहार, 
योग कैंप, मेडिकल कैंप और हाल ही 

में दिवाली का प्रोग्राम बड़े हर्ष और 
उत्साह के साथ आयोजित किया 
गया। गुरप्रीत बैंस ने कहा कि यह 
उनका पहला चुनाव है और जनता 
का सहयोग और प्यार उन्हें लगातार 
मिल रहा है।
 उन्होंने आश्वासन दिया कि यह 
राजनीति सकारात्मक और पारदर्शी 
ढंग से लड़ी जाएगी। साथ ही उन्होंने 
विपक्ष पर भी निशाना साधते हुए कहा 
कि वे शराब और अन्य पदार्थों के 
माध्यम से जनता को प्रभावित करने 
की कोशिश कर रहे हैं, जबकि उनका 
अभियान केवल विकास और सेवा 
के लिए है। गुरप्रीत बैंस ने अंत में 
भरोसा जताया कि वॉर्ड 30 में बहुमत 
के साथ जीत निश्चित है और जनता 
की अपेक्षाओं पर खरा उतरेंगे।

गुरमीत सिंह | डेराबस्सी 
समर न्यूज

वॉर्ड नंबर 17 से आजाद उम्मीदवार 
करमजीत कौर ने आज चुनाव प्रचार 
को तेज कर दिया। आम आदमी पार्टी 
से टिकट न मिलने के बाद वे आजाद 
उम्मीदवार बनकर मैदान में उतरी 
हैं और जोरदार प्रचार कर रही हैं। 
उनके साथ पति बलबीर सिंह बल्ला 
भी सक्रिय रूप से प्रचार में लगे हुए 
हैं। बलबीर सिंह बल्ला, जो कि पूर्व 

सरपंच गांव जनेतपुर रहे हैं, करमजीत 
के चुनावी अभियान में उनकी 
सबसे बड़ी ताकत नजर आ रहे हैं। 
जोरो-शोरो से निकले प्रचारक दल ने 
मोहल्लों और में घर-घर जाकर वोट 

देने की अपील कर रहे है।  उम्मीदवार 
और उनके समर्थक चुनाव चिन्ह 
ट्रैक्टर पर सवार होकर नागरिकों से 
संपर्क कर रहे हैं और विकास के 
मुद्दों तथा स्थानीय समस्याओं को 

हल करने के अपने वादों का जिक्र 
कर रहे हैं।  करमजीत ने कहा कि वे 
जनता की सेवा को प्राथमिकता देंगी 
और पारदर्शिता व बेहतर बुनियादी 
सुविधाओं के लिए काम करेंगी। 
स्थानीय लोग उम्मीदवार की बातों 
को गौर से सुनते दिखाई दिए और 
कुछ ने समर्थन भी जताया, जबकि 
विपक्षी उम्मीदवारों के समर्थक भी 
क्षेत्र में सक्रिय हैं। चुनावी माहौल गर्म 
बना हुआ है और आगामी मतदान में 
सभी पक्ष कड़ी मेहनत कर रहे हैं।

नया चेहरा और भरोसेमंद विकास, मोहाली में 
जनता की उम्मीद: विधायक कुलवंत सिंह

मोहाली में चुनावी हलचल के बीच 
वार्ड 30 के प्रचार कार्यक्रमों में 
शामिल हुए विधायक कुलवंत सिंह 
ने जनता और मीडिया से बातचीत 
की। उन्होंने कहा कि रात के समय 
भी क्षेत्र में भारी भीड़ देखने को 
मिली, जो बदलाव की उम्मीद 
लेकर जुटी थी। 
उनका कहना था कि लोग नया 
चेहरा चाहते हैं और वह नया 
चेहरा गुरप्रीत बैंस के रूप में सामने 
आया है। उन्होंने यह भी बताया कि 
भले ही बैंस नया चेहरा है, लेकिन 
जनता उन्हें लंबे समय से जानती 
है, क्योंकि उन्होंने वार्ड में वे काम 
किए हैं जो पहले पार्षदों के द्वारा 
किए जाने चाहिए थे। 
कुलवंत सिंह ने पिछले शासनकाल 
की आलोचना करते हुए कहा कि 
पिछली सरकारों ने विकास कार्यों 
के नाम पर केवल खानापूर्ति की। 
उन्होंने स्पष्ट किया कि आम 

आदमी पार्टी के द्वारा विकास कार्यों 
के लिए फंड दिए गए थे, लेकिन 
उनका सही उपयोग नहीं हुआ। 
“अगर फंड का दुरुपयोग हुआ है, 
तो आरोपी पाए जाने पर सख्त 
कार्रवाई की जाएगी,” विधायक 
ने चेतावनी दी। चुनावी माहौल 
पर बात करते हुए कुलवंत सिंह 
ने कहा कि जितनी भी बैठकों में 
वह गए हैं, वहां जनता का समर्थन 
और प्यार वही मिला है जो 2022 
के विधानसभा चुनाव में अनुभव 

किया गया था। उन्होंने जनता से 
अपील की कि वे अपने वोट का 
प्रयोग सोच-समझकर करें और 
ऐसे प्रत्याशी को चुनें जो वास्तविक 
विकास और पारदर्शिता सुनिश्चित 
कर सके।
 विधायक कुलवंत सिंह के अनुसार, 
मोहाली के जनता अब पुराने वादों 
से निराश हो चुकी है और वे केवल 
ऐसे नेताओं पर विश्वास कर रहे हैं 
जो अपने कार्यों और समाज सेवा 
के जज्बे से साबित हो चुके हैं।

पिछली सरकारों ने विकास के नाम पर सिर्फ खानापूर्ति की: विधायकपरमिंदर सिंह सोहाना ने जताई जीत की उम्मीद

वॉर्ड 30 के गुरप्रीत बैंस ने विकास और पारदर्शिता को बनाया मुद्दा

समर न्यूज | मोहाली 

मोहाली नगर निगम चुनाव को लेकर 
वार्ड नंबर-21 में चुनावी माहौल 
लगातार गर्म होता जा रहा है। वार्ड 
नंबर-21 से आजाद उम्मीदवार 
और पूर्व पार्षद उपिंदर प्रीत कौर गिल 
ने अपने चुनाव अभियान को तेज 
करते हुए वार्ड के विभिन्न इलाकों 
में डोर-टू-डोर प्रचार शुरू किया। 
उपिंदर प्रीत कौर गिल ने बताया कि 
उन्होंने आज कोठी नंबर 801 से 
968 तक के इलाकों में घर-घर 
जाकर लोगों से व्यक्तिगत संपर्क 
किया और अपने पक्ष में वोट 
मांगे। उन्होंने कहा कि वार्डवासियों 
से उन्हें भरपूर समर्थन और 
सकारात्मक प्रतिक्रिया मिल रही है। 
उन्होंने दावा किया कि क्षेत्र के लोग 
उन्हें भारी बहुमत से जीत दिलाने 
का भरोसा दे रहे हैं। वहीं उनके 
चुनाव अभियान का संचालन 
कर रहे जी.पी. सिंह ने कहा कि 
उपिंदर प्रीत कौर गिल को पूरे वार्ड 
में लोगों का अच्छा समर्थन मिल 
रहा है और बड़ी संख्या में लोग 
खुद आगे आकर उनके प्रचार 
अभियान में शामिल हो रहे हैं। 

पूर्व पार्षद उपिंदर प्रीत 
कौर गिल ने चुनाव 
अभियान किया तेज

ग्रुप एडिटर: अर्शदीप सिंह। एग्जीक्यूटिव एडिटर : चंदन स्वप्निल। मुद्रक, प्रकाशक, इंप्रेशन प्रिंटिंग एंड पैकेजिंग लिमिटेड, प्लॉट- 22, औद्योगिक क्षेत्र, फेज-2, पंचकूला। *समाचार चयन के लिए PRP एक्ट के तहत जिम्मेदार। सभी विवादों का न्यायाधिकार क्षेत्र लुधियाना होगा। RNI No. CHMUL/25/A1155

अमरिंदर सिंह गोराइया साथियों सहित 
आम आदमी पार्टी में शामिल

समर न्यूज | मोहाली 

मोहाली नगर निगम चुनाव के 
बीच वॉर्ड नंबर-42 में राजनीतिक 
हलचल तेज हो गई है। वार्ड नंबर-
42 से आजाद उम्मीदवार के तौर 
पर नामांकन दाखिल करने वाले 
अमरिंदर सिंह गोराइया अपने साथियों 
सहित आम आदमी पार्टी में शामिल 
हो गए हैं। अमरिंदर सिंह गोराइया को 
मोहाली के विधायक कुलवंत सिंह ने 
पार्टी में शामिल करवाया। इस दौरान 
पार्टी कार्यकर्ताओं और समर्थकों की 
मौजूदगी में उनका स्वागत किया गया। 

पार्टी में शामिल होने के बाद 
अमरिंदर सिंह गोराइया ने कहा कि 
वह आम आदमी पार्टी की नीतियों 
और विकास कार्यों से प्रभावित 
होकर पार्टी में शामिल हुए हैं। 
उन्होंने भरोसा दिलाया कि वह पार्टी 
उम्मीदवारों की जीत सुनिश्चित 
करने के लिए पूरी मेहनत करेंगे। 

वहीं विधायक कुलवंत सिंह ने कहा 
कि आम आदमी पार्टी को लगातार 
लोगों का समर्थन मिल रहा है 
और बड़ी संख्या में लोग पार्टी की 
विचारधारा से जुड़ रहे हैं। उन्होंने 
दावा किया कि नगर निगम चुनाव 
में आम आदमी पार्टी को जनता का 
भरपूर समर्थन मिलेगा।

वॉर्ड नंबर-42 से आजाद उम्मीदवार के तौर पर भरा था नामांकन

पूर्व डिप्टी मेयर कुलजीत सिंह बेदी ने 
तरनजीत कौर गिल के लिए मांगे वोट

समर न्यूज | मोहाली

मोहाली नगर निगम चुनाव को लेकर 
चुनाव प्रचार लगातार तेज हो रहा 
है। इसी कड़ी में पूर्व डिप्टी मेयर 
कुलजीत सिंह बेदी ने वार्ड नंबर-
7 से उम्मीदवार तरनजीत कौर 
गिल के समर्थन में चुनाव प्रचार 
किया और लोगों से उनके पक्ष 
में मतदान करने की अपील की। 
इस दौरान कुलजीत सिंह बेदी ने 
वार्ड के विभिन्न इलाकों में घर-
घर जाकर लोगों से संपर्क किया। 
उन्होंने कहा कि तरनजीत कौर 
गिल पहले भी पार्षद रह चुकी 
हैं और उन्होंने अपने कार्यकाल 
के दौरान वार्ड के विकास और 
लोगों की समस्याओं के समाधान 
के लिए लगातार काम किया है। 
उन्होंने कहा कि पिछले चुनाव में 

तरनजीत कौर गिल के पुत्र जसप्रीत 
सिंह गिल ने चुनाव जीतकर लोगों 
की उम्मीदों पर खरा उतरने का 
प्रयास किया था और वार्ड में विकास 
कार्य करवाए गए थे।
बेदी ने दावा किया कि इस 
बार भी वार्डवासियों का पूरा 
समर्थन उन्हें मिल रहा है। 

तरनजीत कौर गिल ने कहा कि उन्हें 
लोगों का भरपूर प्यार और समर्थन 
मिल रहा है। उन्होंने भरोसा दिलाया 
कि चुनाव जीतने के बाद वार्ड 
की समस्याओं का प्राथमिकता के 
आधार पर समाधान किया जाएगा 
और विकास कार्यों को तेजी से आगे 
बढ़ाया जाएगा।

वॉर्ड नंबर-7 में घर-घर जाकर किया प्रचार, विकास कार्यों के आधार पर मांगा समर्थन
विधायक ने वॉर्ड नंबर-5 से उम्मीदवार के चुनाव ऑफिस का किया उद्घाटन

समर न्यूज | मोहाली

विधायक कुलवंत सिंह ने आज 
मीडिया से बात करते हुए कहा कि 
मोहाली के लोगों को सिद्धू भाइयों 
ने कूड़े के ढेर पर बिठा दिया है, 
जो पूरी तरह से गलत है, विधायक 
कुलवंत सिंह आज वार्ड नंबर-5, 
फेज -2  से आम आदमी पार्टी 
की उम्मीदवार मैडम अरविंदर 
कौर के पक्ष में आयोजित एक 
बड़ी सभा को संबोधित कर रहे 
थे, विधायक कुलवंत सिंह ने इस 
मौके पर अरविंदर कौर के चुनाव 
ऑफिस का उद्घाटन भी किया, 
विधायक  कुलवंत सिंह ने कहा 
कि आम आदमी पार्टी के 50 में 
से 50 उम्मीदवार बड़े अंतर से 
जीत रहे  हैं, जिसके बारे में लोगों 
ने मन बना लिया है, 26 मई को 
मोहाली के लोग आम आदमी पार्टी 
के उम्मीदवारों को अपना कीमती 

वोट देने की तैयारी कर चुके हैं, 
क्योंकि मोहाली के लोगों ने उनका 
सम्मान किया है पिछले 15 सालों 
से कांग्रेस में सिद्धू भाई-भतीजावाद 
करते आए हैं, लेकिन सिद्धू भाइयों 
ने हमेशा निजवाल को ही अपनाया 
है और लोगों की समस्याओं पर 

ज़रा भी ध्यान नहीं दिया है। पिछले 
नगर निगम चुनावों में उन्होंने अपने 
उम्मीदवारों को ज़बरदस्ती जिताया, 
जो पूरी तरह से गलत था। न तो 
वे काम के हैं, न ही उनमें कोई 
काम करने का जज़्बा है,  सिद्धू 
भाई हमेशा झूठ का फ़ायदा उठाते 

हैं और जो झूठ बोलते हैं, उन्हें 
ईमानदार लोग भी  बेईमान लगते  
हैं। लेकिन अब मोहाली शहर के 
लोग सिद्धू भाइयों की चिकनी  बातों 
को पूरी तरह समझ चुके हैं, इसीलिए 
मोहाली का कोई भी निवासी उनकी 
बात नहीं सुन रहा है।    विधायक  

कुलवंत सिंह ने कहा कि मुख्यमंत्री 
भगवंत सिंह मान के नेतृत्व में आम 
आदमी पार्टी की सरकार ने समय पर 
लोगों की समस्याओं का समाधान 
किया, शिक्षा और स्वास्थ्य के क्षेत्र 
में भी बहुत अच्छा काम हुआ है 
और लोगों की भलाई के लिए स्कीमें 
भी लागू की गई हैं, जिन्हें मोहाली 
समेत पंजाब के लोग अच्छी तरह 
जानते हैं। इस मौके पर वार्ड नंबर 
5 फेज-2 से आम आदमी पार्टी की 
उम्मीदवार अरविंदर कौर के अलावा 
कुलदीप सिंह समाना, परमजीत सिंह 
चौहान,  विनीत वर्मा,  अवतार सिंह  
वालिया, एडवोकेट सी.एल.पवार, 
पी.एस संधू, करनल  रविंद्र जी,  
चिरंजी लाल, गुरमीत सिंह, बहादुर 
सिंह, हरपाल सिंह बराड़, गुरपाल 
सिंह ग्रेवाल, अमरजीत सिंह सिद्धू, 
इकबाल सिंह सरपंच जुझार नगर, 
अकबिंदर सिंह गोसल, आरपी शर्मा 
ब्लॉक अध्यक्ष, भी मौजूद थे।

विधायक कुलवंत सिंह वार्ड नंबर 5 से आम आदमी पार्टी की उम्मीदवार अरविंदर कौर के पक्ष में हुए कार्यक्रम में शामिल होते 
हुए।� - समर न्यूज

मोहाली में विकास नहीं, कूड़े के ढेर छोड़ गए सिद्धू भाई: विधायकविकास

डेराबस्सी के वॉर्ड 14 और 15 के भाजपा उम्मीदवार मुकेश गांधी और 
ज्योति गांधी किया प्रचार तेज, सफाई, पानी को बनाया मुख्य मुद्दा

गुरमीत सिंह | डेराबस्सी 
समर न्यूज

वॉर्ड नंबर 14 व 15 में भाजपा 
उम्मीदवार मुकेश गांधी और 
उनकी पत्नी ज्योति गांधी चुनाव 
प्रचार के केंद्र बिंदु बन गए हैं। 
एडवोकेट मुकेश गांधी और ज्योति 
गांधी लगातार घर-घर जनसम्पर्क 
कर रहे हैं और पार्टी के स्थानीय 
व वरिष्ठ नेताओं के साथ सक्रिय 
बैठकें कर रहे हैं। बीती शाम उन्होंने 
वार्ड में बड़ी बैठक कर शक्ति 
प्रदर्शन किया, जिसमें सदस्यों और 
समर्थकों की अच्छी भागीदारी देखी 
गई।

मुकेश गांधी ने अपने नौजवान और 
कानूनी पृष्ठभूमि का हवाला देते हुए 
कहा है कि वे पारदर्शी और त्वरित 
शिकायत निस्तारण को प्राथमिकता 
देंगे, जबकि ज्योति गांधी ने महिला 
व सामाजिक कल्याण संबंधी 

योजनाओं पर जोर दिया है। दंपति ने 
सफाई, जल निकासी, पीने के पानी 
की सटीक आपूर्ति, ट्रैफिक प्रबंधन 
और सड़कों की मरम्मत को प्रमुख 
चुनावी मुद्दा बताया और विस्तृत 
समय-सीमा में इन समस्याओं के 

समाधान का आश्वासन दिया।
भाजपा टीम के साथ डोर-टू-
डोर प्रचार और लक्षित सभाओं 
के जरिए गांधी जोड़ी स्थानीय 
मतदाताओं से सीधे जुड़ रही है। 
उनके समर्थक वोटरों के विश्वास 

और संगठनात्मक ताकत पर भरोसा 
जताते हैं और बताते हैं कि मुकेश-
ज्योति गांधी जनप्रतिनिधि के रूप 
में अनुभव व सक्रियता दिखा चुके 
हैं। विरोधी पार्टियाँ भी मजबूती से 
चुनाव मैदान में हैं, पर भाजपा का 
फोकस प्रत्यक्ष संपर्क और मुद्दा-
आधारित वादों पर केंद्रित दिख रहा 
है। वार्ड 14 व 15 के निर्णायक 
वोटरों के समक्ष अब यह तय 
करना है कि क्या मुकेश और ज्योति 
गांधी की जोड़ी उनकी प्रतीक्षा एवं 
समस्याओं के त्वरित समाधान का 
भरोसा दिला पाएगी। चुनाव नतीजा 
वोटरों के मनोनयन और जनहित के 
बहुमत पर निर्भर करेगा।

वॉर्ड नंबर 17 से आजाद उम्मीदवार करमजीत ने प्रचार किया तेज 


